
BRENDLASHNING MILLIY DARAJADAGI
TALQINI VA TURIZMGA TA'SIRI

Sunnatova Sevara Sirojiddin qizi
magistrant, Qarshi davlat universiteti

Ro‘ziboyeva Kamola Jahongir qizi
TATU talabasi

Ilmiy rahbar:
Qosimov Jahongir Ro‘ziboyevich
Qarshi davlat universiteti, PhD, dotsent

Annotatsiya: Ushbu maqgolada zamonaviy globallashuv sharoitida milliy brend tushunchasining nazariy asoslari, uning
shakllanish omillari hamda xalgaro ilmiy adabiyotlarda berilgan ta’riflari tahlil gilinadi. Magolada gastronomik turizmning
milliy imijni shakllantirishdagi o‘rni o‘rganilgan. Shuningdek, xorijiy davlatlar tajribasi asosida muvaffagiyatli milliy brend
siyosatining o'ziga xos xususiyatlari yoritilgan.

Kalit so‘zlar: imij, milliy brend, hududiy resurslar, logotip, zamonaviy sayyohlar, turizm, investitsiya, geosiyosat, gastronomik
turizm.

Abstract: This article analyzes the theoretical foundations of the concept of a national brand in the context of modern
globalization, the factors influencing its formation, and definitions provided in international academic literature. The role
of gastronomic tourism in shaping national image is examined. The article also highlights the distinctive features of
successful national branding policies based on the experience of foreign countries.

Key words: image, national brand, territorial resources, logo, modern tourists, tourism, investment, geopolitics, gastronomic
tourism.

AHHOTaLysA: B cTaTbe aHanMampyrTcs TEOPETUYECKME OCHOBbI MOHSATHSA HALIMOHANBHOMO GpeHAa B YCIIOBUSIX COBPEMEHHOM
rno6anusauum, dakTopbl ero hopMMPOBaHKs, a TakkKe onpefeneHus, NpeAcTaBneHHbIe B MEXOYHAPOOHOW Hay4YHO
nutepatype. V3y4aeTca porb raCTPOHOMMYECKOro Typu3Ma B (hOPMMPOBaHUM HaLMOHanNbHOTO uMuaxa. Kpome Toro,
paccMaTpuBaloTCs 0COBEHHOCTM YCMELLHOW MNONMUTUKMA HaLMOHarNbHOro GpeHarHra Ha OCHOBE 3apyGeXKHOro onbITa.

KntoueBble crnoea: MMUOX, HauuoHanbHbIi OpeHd, TeppuTopuanbHble Pecypchbl, JIOroTWM, COBPEMEHHbIE TYPUCTHI,
TYp¥3M, MHBECTULUW, FEONONUTUKA, rACTPOHOMUYECKUIA TYPU3M.

KIRISH

Bugungi globallashuv dunyosida davlatlar o‘rtasidagi igtisodiy, siyosiy, madaniy va ijtimoiy sohalardagi
alogalar yanada chuqurlashmoqda. Bunday sharoitda har bir mamlakat o‘zining ijobiy imijini yaratish, xalqaro
maydonda tanilish va raqobatbardosh bo‘lish magsadida o'z milliy brendini shakllantirishga intiimogda. Milliy
brend — bu mamlakatning tashqi dunyodagi giyofasi, uning madaniyati, gadriyatlari, turizmi, mahsulotlari va
umuman, xalgaro obro‘sining jamlanmasidir. Globallashuv igtisodiy va kommunikatsion chegara to'siglarini
yo'q gilgan bir paytda, davlatlar o‘rtasidagi raqobat fagat mahsulot va xizmatlar sohasida emas, balki brendlar
orgali ham yuzaga kelmoqda. Shu sababli, zamonaviy milliy brend konsepsiyasi nafagat marketing strategiyasi
sifatida, balki davlat imijini mustahkamlovchi geosiyosiy va madaniy vosita sifatida ham namoyon bo‘Imoqda.
Bunda xorijiy investorlar, sayyohlar va iste’molchilarning e’tiborini tortishda kuchli milliy brend hal giluvchi omil
hisoblanadi.

Dunyo tajribasi shuni ko‘rsatmoqdaki, bugungi kunda turizm sohasi milliy brendni shakllantirishda eng
samarali yo‘nalish bo‘lib xizmat giladi. Xususan, gastronomik turizm orgali mahalliy madaniyat, an’analar va
milliy o‘ziga xoslik xorijiy mehmonlarga taqdim etiladi. Shu nuqtayi nazardan, milliy brend va turizmning o‘zaro
alogadorligi bugungi kunda dolzarb ilmiy-amaliy masalalardan biriga aylangan. Turizm nafaqgat igtisodiy foyda
keltiruvchi soha, balki mamlakatning xalqaro maydondagi ijobiy imijini shakllantirishda muhim vosita hisoblanadi.
Turizm orgali xorijiy mehmonlar mamlakatning madaniyati, tarixi, an’analari, urf-odatlari va mehmondo’stligini

bevosita kuzatish, tahlil gilish va o‘rganish imkoniyatiga ega bo‘ladilar. Bu esa, o'z navbatida, mamlakat haqgidagi
tasavvurlarni shakllantiradi va mustahkamlaydi.

Yurtimizda milliy brendni rivojlantirish borasida keng ko‘lamli islohotlar amalga oshirilmogda. Jumladan,
turizmning barcha yo‘nalishlarida zamonaviy infratuzilmani shakllantirish, xorijiy sayyohlar uchun qulay
va xavfsiz muhit yaratish, sohada ilg‘or texnologiyalar va ragamli yechimlardan keng foydalanish ustuvor
yo‘nalishlardan biri sifatida belgilanmoqgda. Shuningdek, ekologik bargarorlik tamoyillariga rioya etgan holda
turistik xizmatlarni taklif etish hamda mavjud milliy brendlarni takomillashtirish bo‘yicha aniq chora-tadbirlar
amalga oshirilmoqda. Xususan, milliyligimizni aks ettiruvchi mahsulotlar, an’anaviy hunarmandchilik buyumlari,
milliy taomlar va madaniy gadriyatlarni xalqgaro migyosda tanitish va ularni raqobatbardosh brend darajasiga
yetkazish davlat siyosatining muhim yo‘nalishiga aylangan.

Biz yuqorida aytib o‘tgan istigbolli rejalarni amalga oshirish uchun Prezidentimiz Shavkat Mirziyoyev
tomonidan bir qator zaruriy qaror va strategiyalar ishlab chigilib, unda amalga oshirilishi lozim bo‘lgan muhim
vazifalar belgilab berilgan. Xususan, O‘zbekiston Respublikasi Prezidentining 2017-yil 7-fevraldagi “O‘zbekiston
Respublikasini yanada rivojlantirish bo‘yicha Harakatlar strategiyasi to‘g‘risida’gi farmonida turizm sohasini
rivojlantirish ustuvor yo‘nalishlardan biri sifatida belgilangan. Shuningdek, 2018-yil 6-fevraldagi PQ-3509-
sonli garorda kirish turizmini rivojlantirish chora-tadbirlari ko‘zda tutilgan. “O‘zbekiston — 2030” strategiyasi
to'g‘risida’gi Prezident farmonining 58-maqsadida O‘zbekistonda tashqi va ichki turizmni rivojlantirish uchun
keng sharoitlar yaratish orqali sayyohlar sonini oshirish vazifasi qo‘yilgan. Hozirda strategiyada belgilangan
vazifalarni o'z vaqgtida va to‘lig ravishda amalga oshirish magsadida turizmni rivojlantirish bo‘yicha amaliy
chora-tadbirlar olib borilmoqda.

Ushbu tadgiqotning asosiy maqgsadi — milliy brend tushunchasining nazariy asoslarini o‘rganish, uning
turizm, xususan, gastronomik turizm bilan alogadorligini tahlil gilish va O‘zbekiston misolida milliy brendni
shakllantirishda turizmning strategik rolini aniglashdir.

MAVZUGA OID ADABIYOTLAR SHARHI

Brend (ing. brand) so‘zi dastlab mahsulot yoki xizmatni boshga raqobatchilardan ajratib turuvchi nom,
belgi, dizayn yoki simvol sifatida tushunilgan. U marketing nazariyasida mijozlar ongida muayyan mahsulot
yoki xizmatga nisbatan paydo bo‘ladigan tuyg‘u, ishonch va obrazlar yig‘indisi sifatida izohlanadi. Brend bu —
nafaqat tashqi ko‘rinish, balki mijoz yoki iste’molchi ongida shakllangan kompleks tushunchadir. U kompaniya
yoki mahsulot haqidagi umumiy tasavvur, tajriba va emotsiyalarning yig‘indisidir.

Milliy brend esa bu tushunchaning kengaytirilgan shakli bo‘lib, u butun mamlakatga nisbatan shakllantiriigan
ijobiy imij, ishonch va gizigishlar majmuasini anglatadi. Brend nafaqat tashqi ifoda (logotip, shior), balki mijozlar
yoki tashrif buyuruvchilar (turistlar) ongida vujudga kelgan hissiy obrazdir. Bu obraz esa, aynigsa milliy darajada,
xalgning madaniyati, qadriyatlari, xizmat sifati, tarixiy obidalar, tabiiy manzaralar, milliy taomlar va boshga
omillar orgali shakllanadi. Shu bois, brend yaratishda asosiy maqgsad — insonlar ongida barqaror, ijobiy va
ishonchli taassurot qoldirish bo‘lib, milliy brendni yaratishda bu yondashuv yanada kengroq, tizimli va xalqaro
miqyosda olib borilishi talab etiladi’.

Milliy brend tushunchasi turli olimlar tomonidan turlicha yondashuvlarda talgin gilingan bo‘lib, bu mazmunli
farglar milliy brend konsepsiyasining ko‘p girrali va murakkab ijtimoiy hodisa ekanini ko‘rsatadi. Simon Anholt
(1996) ushbu atamani ilk bor fanga kiritib, uni mamlakatning xalqaro maydondagi giyofasi sifatida talqin giladi.
Uning “raqobatbardosh identitet” (competitive identity) konsepsiyasi shundan dalolat beradiki, milliy brend
shunchaki tashqi reklama emas, balki mamlakat siyosati, igtisodiy modeli, madaniy gadriyatlari va fuqarolik
jamiyatining holati bilan uzviy bog'liqdir?.

Dinnie Anholt (2008)yondashuvini rivojlantirib, milliy brendni kompleks strategiyalar yig‘indisi deb baholaydi.
U brendni yaratishda nafagat siyosat, balki madaniyat, sport, media va turizmning o‘rnini alohida ajratadi. Bu
yondashuv milliy brend shakllanishi ko‘p tarmoq]li jarayon ekanini tasdiglaydi. Aynigsa, turizm sohasining milliy
brenddagi roli, ko‘plab tadgigotlarda asosiy omil sifatida e’tirof etilgan®. Masalan, Kotler, Haider va Gertner
(1993) milliy brendni shakllantirishda sayyohlarning mamlakat haqgidagi dastlabki taassurotini hal qiluvchi omil
sifatida baholaydi. Ularga ko‘ra, turizm brend obrazini shakllantirishda strategik vosita hisoblanadi. Hudson
va Ritchie (2006)* esa yirik xalgaro sport tadbirlari — masalan, Olimpiada yoki Jahon chempionatlarining
brend giyofaga bo‘lgan ta’sirini tahlil giladi. Ularning tadgiqoti brendni shakllantirishda tajriba va emotsional
hissiyotlarning ahamiyatini ochib beradi®.

1 https://uz.wikipedia.org/wiki/Brend

2 Dinnie, Keith. Nation Branding. Hngepnangel, Taylor & Francis, 2010. (15-65-96-betlar)

3 Dinnie, Keith. Nation Branding: Concepts, Issues, Practice. BenukobputaHus, Taylor & Francis, 2015.

4 Hudson, Simon, and Hudson, Louise. Customer Service for Hospitality and Tourism. Benuko6putanus, Goodfellow Publishers, Lim-
ited, 2013.

5 https://www.everand.com/book/225916612/Marketing-Places

So‘nggi yillarda gastronomik turizm ham milliy brend nazariyasida muhim ofrin egallay boshladi. Hjalager
va Richards (2002) milliy oshxonani turistlar uchun madaniy tajriba deb e’tirof etadi. Ularning yondashuvi
taomlar orqali milliy o'zlikni xalgaro maydonda targ‘ib gilish imkoniyatini asoslaydi.® Ellis va boshqalar (2018)
esa zamonaviy sayyohlar aynan an’anaviy taomlar orqali madaniyatni his qilishga intilishini, bu esa brend
yaratishda yangi yo'nalish — gastronomik identitet tushunchasini ilgari surayotganini ko‘rsatadi.”

Umuman olganda, adabiyotlar tahlili shuni ko‘rsatadiki, milliy brend — bu oddiy logotip yoki reklama
kampaniyasi emas, balki madaniy, igtisodiy, siyosiy va turistik elementlarni birlashtiruvchi murakkab strategik
tizimdir. Turizm esa bu tizimda vizual, hissiy va tajribaviy ta’sir orgali muhim o‘rin egallaydi. Xususan, gastronomik
turizm so‘nggi yillarda milliy identitetni ko‘rgazmali va jozibali tarzda namoyon qilish vositasi sifatida e’tirof
etilmoqda.

TADQIQOT METODOLOGIYASI

Ushbu ilmiy magolada milliy brend tushunchasining mazmun-mohiyatini ochib berish, uning shakllanish
omillari va rivojlanish bosqichlarini tahlil gilish orgali milliy brend va turizm o‘rtasidagi o‘zaro bog‘liglikni ilmiy
asosda yoritish magsad qilingan. Shu bois tadgiqotning metodologik asosini quyidagi yondashuvlar tashkil
etadi:

1. Nazariy tahlil usuli: Milliy brendga oid ilmiy garashlar, G. Hankinson, S. Anholt, M. Olins, F. Kotler kabi
olimlarning milliy imij va brend nazariyasiga oid asarlari tahlil gilindi. Ularning yondashuvlari asosida milliy
brendni tarkibiy elementlarga ajratish, milliy gadriyatlar va tarixiy meros bilan bog‘ligligi o‘rganildi.

2. Tarixiy yondashuv: Milliy brend tushunchasining tarixiy shakllanishi, XIX—XX-asrlardagi davlat imiji bilan
bog‘liq konsepsiyalar, mustagqillikdan keyingi O‘zbekiston brendining shakllanish jarayoni bosgichma-bosgich
davrlar kesimida ko'‘rib chiqildi.

3. Me'yoriy-huqugiy tahlil: O‘zbekiston Respublikasi Prezidentining qaror va farmonlari, 2017-2021-yillarga
mo‘ljallangan “O‘zbekiston Respublikasini yanada rivojlantirish bo‘yicha Harakatlar strategiyasi to‘g‘'risida”gi
farmon, “2022-2026-yillarga mo‘ljallangan Taraqqgiyot strategiyasi”’, shuningdek 2018-yil 6-fevraldagi
PQ-3509-son garor, “O‘zbekiston — 2030” strategiyasi hamda “Milliy brend va turizm sohasini rivojlantirish
konsepsiyasi” asosiy me’yoriy manbalar sifatida tahlil qilindi.

4. Tahliliy-solishtirma metod: Turli davlatlarning milliy brend strategiyalari bilan O‘zbekiston tajribasi
giyosiy va statistik tahlil gilinib, umumiy va fargli jihatlar aniglanishi ko‘zda tutilgan.

TAHLILVA NATIJALAR

Bizga ma’lumki, mustaqillik vyillaridan oldin O‘zbekistonning milliy brendi mavjud bo‘lmagan. Sovet
Ittifogi tarkibida bo‘lgan davrda O‘zbekiston o‘zining alohida brendini yaratish imkoniyatiga ega emas edi.
O‘zbekistonning xalgaro maydondagi imiji asosan Sovet lttifogi orqali shakllangan bo‘lib, u mamlakatning
madaniy, iqtisodiy va siyosiy xususiyatlarini to‘liq aks ettirmagan. Barcha markaziy iqtisodiy va siyosiy qarorlar
Moskva tomonidan gabul qilinganligi sababli O‘zbekiston mustaqil imijga ega bo‘la olmagan. Natijada milliy
brendni rivojlantirish uchun zarur bo‘lgan madaniy diplomatiya, xalqaro aloqalar va mustaqil iqtisodiy siyosat
yuritish imkoniyati mavjud bo‘lmagan.

Mustaqillikdan so‘ng O‘zbekiston o'z milliy brendini yaratish jarayoniga kirishdi. Bu jarayon davlatning o‘ziga
xos iqtisodiy va madaniy resurslarini, milliy gadriyatlarini, tarixiy merosini xalqaro migyosda targ‘ib etishdan
iborat bo‘ldi. O‘zbekistonning milliy brend yaratishga bo‘lgan ehtiyoji mustagillikning dastlabki yillaridanoq ortib
bordi, chunki davlat o'zining xalgaro obro‘sini oshirish, igtisodiy o'sish va ijtimoiy rivojlanishdagi yutuglarini
namoyish etishga intildi. Milliy brendning shakllanishi nafagat mamlakatning tashqi giyofasini, balki ichki ijtimoiy-
igtisodiy tizimning ham tubdan o‘zgarishini talab etdi.

1990-yillardan boshlab O‘zbekistonning iqtisodiy va madaniy alogalarini rivojlantirishda turizm, investitsiya,
sport va madaniyat sohalarida faol choralar ko'rilgan. O‘zbekistonning xalgaro maydondagi brendi asta-sekin
shakllanib bordi.

1991-yilda, ya’'ni O‘zbekiston mustaqillikka erishgan davrda, mamlakatning milliy brendi xalgaro migyosda
sezilarli darajada ko‘rinishga ega emas edi. Sovet Ittifogidan meros qolgan igtisodiy va siyosiy tizim mamlakatning
mustahkam xalqaro imijini yaratishga to'sqinlik qgilgan. Biroq mustagillikdan keyin milliy brendni shakllantirish
jarayoni boshlandi va tashqi siyosiy hamda iqtisodiy alogalar kengaya boshladi.

2000-yillarga kelib O‘zbekistonning xalgaro maydondagi imiji asta-sekin yaxshilandi. Bu davrda sanoat va
agrar sohalarda o‘zgarishlar ro‘y berdi, turizm, madaniyat va sport yo‘nalishlarida xalgaro maydonga chigish

6 https://www.researchgate.net/publication/322925141_Tourism_and_Gastronomy
7 Ellis, A., Park, E., Kim, S., & Yeoman, I. (2018). What is food tourism?. Tourism Management

kuchaydi. 2005-yilgi Andijon vogealari milliy imijga salbiy ta’sir ko‘rsatgan bo‘lsa-da, keyingi vyillarda imijni
yaxshilash bo‘yicha islohotlar davom ettirildi.

2016-yildan so‘ng Prezident Shavkat Mirziyoyev tomonidan amalga oshirilgan tashqi siyosatdagi
ochiglik, igtisodiy liberallashuv va qo‘shni davlatlar bilan munosabatlarni yaxshilash siyosati O‘zbekistonning
xalqaro brendini sezilarli darajada mustahkamladi. Turizmning jadal rivojlanishi, viza rejimining yengillashuvi,
“Uzbekistan” brendining jahon bozorida keng targ‘ib qilinishi mamlakatning global tanilishiga xizmat qildi.

O'zbekistonning “Nation Brands” reytingidagi o‘rni ham dinamik o'sishni ko‘rsatadi:

- 2019-yilda — 70-0'rin,

- 2020-yilda — 61-0'rin,

- 2025-yilda — 55-0'rin.

Bu ko‘rsatkichlar mamlakatning so‘nggi yillarda olib borayotgan tizimli islohotlari va global maydondagi
faolligi natijasidir.

1-jadval. O‘zbekistonning so‘nggi 5 yillikdagi (2020-2025) xalqaro reytingdagi o‘rni va brend qiymatining o‘zgarishi
statistikasi

Yillar Milliy brend reytingi O‘zbekistonning global reytingi Qizigish o’sishi foizda
2021-2020 62-0'rin 61-0'rin -
2022-2021 62-0'rin 62-0'rin +9
2023-2022 57-o'rin 62-0'rin +2
2024-2023 57-0'rin 57-0'rin +2
2025-2024 55-0'rin 55-0'rin +28

O‘zbekistonning milliy brendi ko‘proq turizm, madaniyat, tarix va igtisodiy islohotlar orgali kuchaymoqda.
Mamlakat turizm sohasida yirik islohotlar amalga oshirib, xorijiy turistlar sonini oshirishga erishdi. O‘zbekiston
2020-yilda turizm sohasida 2,7 million xorijiy turistni gabul qildi, bu esa mamlakat brendining xalgaro maydondagi
ahamiyatini ko‘rsatadi. Yurtimizda 2020-yildan boshlab turizmni rivojlantirishga garatilgan dasturlar amalga
oshiriimoqda. Bu O‘zbekistonning milliy brendini yangi bosqichga ko‘tarish uchun muhim omil bo'lib xizmat
gilmoqda.

2023-yilda O‘zbekiston turizm sohasida sezilarli o‘sishga erishdi. Statistika agentligi ma’lumotlariga ko‘ra,
2023-yil davomida mamlakatga 6,6 million nafar xorijiy sayyoh tashrif buyurdi, bu 2022-yilga nisbatan 26,6
foizga ko'p. Sayyohlarning kelgan mamlakatlari bo'yicha tagsimoti ham sezilarli dinamikani ko‘rsatadi.

Xususan, qo‘shni davlatlardan o‘tgan vyili jami 4 364,8 ming nafar turist tashrif buyurdi va bu 2022-yilga
nisbatan 283 foizga ko'pdir. Shuningdek, qolgan Mustaqil Davlatlar Hamdo‘stligi davlatlaridan 606,4 ming nafar
(2022-yilga nisbatan 291 foizga ko‘p), uzoq xorij mamlakatlaridan esa 261,6 ming nafar (2022-yilga nisbatan
198 foizga ortiq) turist yurtimizga tashrif buyurdi.

Shuni alohida ta’kidlash kerakki, 2023-yilda mamlakatimizga kelgan turistlarning 49,6 foizini 31 yoshdan 55
yoshgacha bo‘lgan shaxslar tashkil gilgan. Shuningdek, xorijlik turistlarning 723,3 ming nafari — 18 yoshgacha
bo‘lganlar, 846,5 ming nafari — 19 yoshdan 30 yoshgacha bo‘lganlar, 1 069,6 ming nafari esa 50 yoshdan
oshgan shaxslardir®.

XULOSA VA TAKLIFLAR

Yugoridagi tahlillardan kelib chigib, milliy brend nafagat mamlakatning tashqi giyofasini belgilovchi vosita,
balki uning igtisodiy, madaniy va turistik salohiyatini yuksaltiruvchi muhim strategik omil ekanini ko‘rish mumekin.
Aynigsa, turizm sohasi, xususan gastronomik turizm milliy brendni shakllantirishda beqiyos ahamiyat kasb
etadi. An’anaviy taomlar, hududiy o‘ziga xosliklar va milliy madaniyat xorijiy sayyohlar orgali dunyoga namoyon
gilinib, O‘zbekistonning ijobiy xalgaro imijini yaratishga xizmat giladi.

O‘zbekiston tajribasi shuni ko‘rsatadiki, milliy brend siyosatini samarali olib borish uchun davlat tomonidan
huqugiy-me’yoriy asoslar, infratuzilma rivoji va xalgaro targ‘ibot ishlariga ustuvor ahamiyat beriimogda. O‘tgan
yillarda amalga oshirilgan islohotlar natijasida mamlakatning global reytinglardagi o‘rni sezilarli darajada
yaxshilangan, shuningdek, xorijiy sayyohlar soni ortib bormoqda. Bu esa milliy brend siyosatining amaliy
samarasidir.

Kelgusida milliy brendni yanada kuchaytirish uchun quyidagi yo‘nalishlarda ishlarni jadallashtirish
magsadga muvofiq:

8 https://brandirectory.com/reports/nation-brands
9 https://uzbekistan.travel/uz/sayyohlarning-kelishi

1. Gastronomik turizmga ixtisoslashgan hududiy brendlar yaratish;

2. Milliy taomlarni xalgaro darajada sertifikatlashtirish va targ‘ib etish;

3. Xorijda O‘zbekistonning turistik salohiyatini aks ettiruvchi doimiy ko‘rgazmalar va festival dasturlarini
tashkil etish;

4. Mabhalliy aholining brend siyosatidagi ishtirokini oshirish, aynigsa yoshlar va tadbirkorlarni jalb etish.

Shunday qilib, turizm, aynigsa gastronomik yo‘nalish, O‘zbekistonning bargaror milliy brendini yaratishda
strategik ahamiyatga ega. Ushbu sohadagi innovatsion yondashuvlar va xalgaro tajriba asosida ishlab chigilgan
siyosatlar mamlakatning xalgaro migyosda tan olinishiga zamin yaratadi.

